
GOUVÈNÈ CUOMO ANONSE ZEWO AKIZISYON PWOPRIYETE REZIDANSYÈL KI 

NESESÈ POU TWAZYÈM PWOJÈ RAY NAN LONG ISLAND  
 

Sou demann Gouvènè a, ofisyèl LIRR yo te re-evalye plan inisyal yo e kounye a 
planifye pou konstwi tout ekspansyon an nan dwa pasaj ki egziste deja   

 
Gouvènè a te anonse tou yon revizyon konplè sou tout pasaj a nivo ki enplike nan 
pwojè a pou amelyorasyon sekirite pou rezidan lokal yo, otomobilis ak pyeton 

 
 
Gouvènè Andrew M. Cuomo jodia te anonse ke pwopozisyon sa ta elaji nan fason ki 
enpòtan wout tren Long Island lè yo ajoute yon twazyèm ray nan Liy Prensipal la sa ki 
pap egzije okenn akizisyon pwopriyete rezidansyèl yo. Inisyalman, LIRR te antisipe pou 
l achte yon pati jiska 20 pwopriyete rezidansyèl pou konstwi ekspansyon an, men sou 
demann Gouvènè a yo te revize plan preliminè a pou asire ke adisyon yon twazyèm ray 
ta fèt antyèman nan dwa pasaj ki egziste deja, elimine bezwen pou akeri okenn 
pwopriyete rezidansyèl.  
 
Travay avèk tout majistra lokal yo ansanm avèk LIRR, Gouvènè Cuomo te angaje tou 
pou revize toulè sèt pasaj tren yo ki nan nivo lari a, ke yo rele souvan “grade crossings,” 
nan koridò ekspansyon pwojè LIRR. Administrasyon Gouvènè a ap travay avèk 
kominote yo pou elimine pasaj nan nivo lari a an konsiltasyon avèk kominote yo pou 
jwenn bon apwòch la pou chak nan sèt pasaj yo.  
 
“Plan sa se yon pwojè transfòmasyon pou Long Island,” te deklare Gouvènè Cuomo. 
“Administrasyn mwen an angaje antyèman pou diminye enpak pwojè a sou kominote 
avwazinan yo epi amelyore sekirite anjeneral. Peojè a prale delavan sou dwa pasaj ki 
egziste deja – kidonk yo pap achte okenn kay – e nou pral travay men-nan-lamen avèk 
kominote lokal yo pou asire yon pasaj a nivo ki ansekirite ak redesine. Mwen fyè paske 
mwen wè pwojè sa prale delavan, e mwen remèsye patnè lokal nou yo pou sipò yo.”  
 
Gouvènè a te fè anons sa yo nan yon reyinyon avèk Asosyasyon Long Island nan 
kòmansman jounen an. Videyo anons Gouvènè a disponib la.  
 
Gouvènè Cuomo te fè li vini yon priyorite pou ale delavan avèk plan ekspansyon an nan 
yon fason kap diminye enpak sou pwopriyete avwazinan yo.  
 
Kontrèman a plan anvan yo, nouvo efò sa ap diminye dramatikman enpak sou kominote 
yo ansanm avèk nan koridò pwojè a. Pwopozisyon Gouvènè a pi entelijan, rasyonalize 

kap redwi koridò ki pwopoze a de 11.5 kilomèt nan plan anvan yo pou rive a 9.8 kilomèt 
nan plan jodia.  
 
Lè Gouvènè a te premye anonse pwopozisyon an, LIRR te anstisipe ke yo te ka 
bezwen pou achte 20 pwopriyete rezidansyèl pou konstwi ekspansyon an – sa ki te yon 
rediksyon enpòtan nan ansyen pwopozisyon ekspansyon LIRR sa ki ta gen yon enpak 
pou plizyè santèn kay. Avèk anons jodia, akizisyon pwopriyete rezidansyèl yo pap 
nesesè ankò nan kad enstalasyon ray la. 
 
Aktyèlman, LIRR limite nan kapasite ray li yo. Nan moman gwo sikilasyon, LIRR oblije 
kouri tren yo nan yonsèl direksyon ant Floral Park ak Hicksville, rann li enposib pou 
ranvèse vwayajè yo ak vwayajè yo ki andedan zile a. An sibstans, plizyè milyon moun 
limite pa yon sistèm transpòtasyon ki fèt e pratikman ki pa chanje depi 50 ane de sa. 
Nan fason pou modènize sistèm nan, amelyore vwayaj pou plizyè kliyan, epi redwi 
konjesyon sou wout yo nan Long Island, Gouvènè a ap anonse yon efò renouvle pou 
elaji kapasite LIRR ant Floral Park ak Hicksville. Pwojè a ap pèmèt LIRR ogmante 
sèvis, redwi konjesyon ak reta tren ki koze kèlkeswa lè gen yon ensidan nan twonson 
okipe sa pis sa epi pèmèt LIRR fonksyone tren “peryòd lè de pwent” pou pèmèt moun 
pran LIRR pou yo ale travay nan Long Island pandan lè biznis tradisyonèl yo.  
 
“Gouvènè Cuomo te reponn a youn nan pi gwo priyorite ekonomik Long Island lè yo 
angaje fon an nan Pwojè Ekspansyon LIRR,” te deklare Kevin Law, Ko-Prezidan 
Kowalisyon ak Prezidan  & PDG Asosyasyon Long Island. “Kowalisyon an aplodi 
angajman l e lap rete tann pou l ede avanse diskisyon piblik la sou enplemantasyon l.” 
 
“Pwojè Ekspansyon LIRR enpòtan nan avni ekonomik rejyon an, jan li dokimante pa 
Endèks Long Island,  yon pwojè Fondasyon Rauch,” te deklare Dave Kapell, Ko-
Prezidan Kowalisyon an, ansyen Majistra Greenport, ak yon konsiltan nan 
Fondasyon Rauch. “Mwen pa ka rete tann konsiderasyon piblik la sou kijan Pwojè sa 
ka pi byen amelyore avni Long Island pandan lap redwi enpak lokal nan mezi posib.” 

### 
 

Wap jwenn lòt nouvèl adisyonèl ki disponib nanwww.governor.ny.gov 
New York State | Executive Chamber |press.office@exec.ny.gov | 518.474.8418 

 


